
ஶ்ரீக்ரு’ஷ்ணஸ்துதி:

து³ர்வாரதே³வாரிநிகாயகாலம்
ஸம்ஸாரஸிந்தோ⁴ரபரம் ச கூலம் ।

க்ரு’ஷ்ணாப்ரத³த்தாக்ஷயஸந்து³கூலம்
ப⁴வார்ணவஸ்யோத்தரணாநுகூலம் ॥ 1॥

தமாலநீலம் த்⁴ரு’தஹேமமாலம்
விஶ்வஸ்ய மூலம் விவிதோ⁴ருலீலம் ।

பை⁴ஷ்மீவிலோலம் பு⁴வநைகபாலம்
ப⁴க்தாலவாலம் ப்ரணமாமி பா³லம் ॥ 2॥

உலூக²லம் தா³மவரேண ப³த்³த்⁴வா
கர்ஷந் ப⁴வாந் பூ⁴மிருஹௌ ந்யபாதயத் ।

நிப³த்⁴ய பாஶே ச கலிம் க²லம் ஹரே
விபி⁴ந்த்⁴யவித்³யாத்³வயமத்³ய ஸத்³ய:॥ 3॥

அபாரே க்ஷீரோதே³ ப்ரு’து²மத²நஸம்ஸாதி⁴தஸுதா⁴ம்
ஹரிர்நைவாக்³ரு’ஹ்ணாத் ஸுரஸுமதி²தாம் கிந்து ஸுக³வாம் ।

பய: பாயம்பாயம் ருசிரநவநீதம் ச ஸமத³ந்
ப்ரபேதே³ நோ த்ரு’ப்திம் ப³த ப⁴க³வத: பஶ்யத க்ரு’பாம் ॥ 4॥

நமாமி க்ரு’ஷ்ணம் ப்ரவிலுப்தத்ரு’ஷ்ணம்
ஸ்மராமி பா³லம் மநஸா ஸதா³ऽலம் ।

ப⁴ஜாமி தே³வம் து³ரிதௌக⁴தா³வம்
த³யாபி⁴ராமம் த³யிதம் நிகாமம் ॥ 5॥

பஞ்சமே ஸ்வீயபர்யாயக்ரு’ஷ்ணஸேவாமஹோத்ஸவே ।
விஶ்வேஶதீர்த²யதிநா ரசிதம் பத்³யபஞ்சகம் ॥ 6॥
இதி ஸ்வாமீவிஶ்வேஶதீர்த²யதிநா ரசிதா ஶ்ரீக்ரு’ஷ்ணஸ்துதி:ஸமாப்தா ।

